
3 San Juan

Tzej lichihulna'nca Gayo

1 Quit Juan, xakolu'tza', ictzo'’kma'lh hua'ma'
carta. Ictzo'knuni'yan hui'x, Gayo. Icpaxqul'yan
hui'x.

2 Ta'tin, quit icca'tzl tzej latla'hua'na' na ixtej
Dios. Icsquini' Dios tzej caquitaxtuni'n ixlip0'ktu &
ja cata'jatatla’.

3 A'makapitzin ta'timin tamini't. Quintahuanini't
hui'xlatla'hua'na' chuntza' chiixlicana' naixlacatin
Dios. Hua'ma' iclipaxuhualh.

4 Po'ktu quilhtamacuj icpaxuhua a'cxni' qui-
huanican quincamana' talatla'huan chuntza' chi
ixlicana' na ixtej Dios.

5 Ta'tin, hui'x camaktayani'ta' ta'timin t1 tacha'ni't
a'ntza' masqui ja ixcalakapasa'. Chuntza' tlahua'ya'
tatze.

6 A'makapitzin  tataspi'tni't. Xlaca'n
talita'chihulna'nli ta'timin hua'tza' t mimpalacata.
Cahuanica chi hui'x capaxqul'ya' a'makapitzin.
Cacamaktayapala' a'cxni' natacha'mpala a'ntza'.
Cacama'xqui' to natamaclacasqui'n na ixtejcan
ixpalacata  xlaca'n tata'scujma'nalh Dios.
Cacamaktaya' chuntza' chi Dios lacasqui'n.

7Xlaca'n tataxtuni't tatd'scuja Jesucristo. Ja ta
tamaktini'nli a'ktin tamaktay t1 ja ta'a'kal Jesu-
cristo.

8 U'tza' quina'’n nacalimaktayayauj. Chuntza'
hua'chi nacata'masu'yuyauj ta ixlicana' ixtachihuin
Dios.

Jatze ixtalacapastacni' DiOtrefes

9 Quit iccamaca'ni'nl't a'ktin carta ti ta'a'’ka'T'.
Diotrefes, xla' tahui'lacu'tun xalipuxcu' a'ntza'.
U'tza' ja ixquilikexmatni'cu'tun.

10 Chuntza' a'cxni' na'iccha'n  a'ntza'
na'iclichihuina'n na milacatinca'n ixpalacata ta
tlahuama'lh Diotrefes. Xla' quincali'a'ksa'nan ta ja
ixlicana'. Na xla' ja camanu na ixchic ta'timin ti
tachinacha'. E ja camakxteka natatamakniini'nin
na ixchiccan a'makapitzin. E calitamacxtu ja
tatakestoka.

11 Ta'tin, ja cacamaksca'tti t1 tatlahua ta ja tze.
Cacamaksca'tti t1 tatlahua ta tze. T1 tatlahua tu tze,
xlaca'n tatapa'ksini' Dios. TI tatlahua ta ja tze,
xlaca'n ja talakapasa Dios.

Tzeya chi'xcu' ixuani't Demetrio
12 Lhithua' 1 tahuan Demetrio tzeya chi'xcu'.
Tasu'yu xla' latla'huan chuntza' chi ixlicana'. Na
quit icuan lilacatejtin latla'huan. Hui'x ca'tzlya' quit
icuan xman tu ixlicana'.
Maca'nca saludos
13 Quit lhthua'cus icuanicu'tunan. Ja
ictzo'kcu'tun tzama' nac carta.
Palaj ica'ncu'tunacha' na'iclaktzi'nan.
Chuntza' nachihuina'nauj ca'lacan.
15 Tzej calatapa. Ixlipo'ktuca'n mi'amigos
tamaca'ni'yan saludos. Nacata'chihulna'na'
ixlip0'ktuca'n amigo xalani'n a'ntza'.

